
	Cyngor Sir Ceredigion County Council

Cais i Dalu Lwfans Tai Lleol i’ch Landlord
Nodiadau Cyfarwyddyd


Cynllun ym maes Budd-dâl Tai yw’r Lwfans Tai Lleol ar gyfer pobl sy’n byw mewn llety yn y sector rhenti preifat.

Telir y Lwfans Tai Lleol i’r tenant fel arfer.  O dan Lwfans Tai Lleol, ni all tenant ofyn i dâl gael ei wneud i landlord i rychwantu ei rent.
Mae amgylchiadau lle y mae’n rhaid i ni dalu’r Landlord ac mae’r amgylchiadau hynny yn cynnwys:
· Lle bo’r tenant ag ôl-daliadau rhent o 8 wythnos lawn neu fwy
· Lle bo didyniadau yn cael eu gwneud o Gymhorthdal Incwm neu Lwfans Ceisio Gwaith y tenant i dalu’r ôl-daliadau rhent 
Hefyd, gallwn wneud penderfyniad i dalu’r Lwfans Tai Lleol i Landlord ar ran y tenant lle yr ystyriwn bod y tenant yn annhebygol o dalu ei rent, ei fod yn methu â thalu’r rhent oherwydd ei fod yn agored i niwed neu fod ganddo anawsterau ariannol difrifol :

Beth yw ystyr bod yn annhebygol o dalu’r rhent?
· Mae ôl-daliadau rhent gan y tenant ac mae’n methu’n gyson â thalu
· Bu i’r tenant ddianc o’r blaen o eiddo gan adael ôl-daliadau rhent
Beth yw ystyr anawsterau ariannol?
· Y sawl sydd â dyledion difrifol 
· Pobl sy’n fethdalwyr
Beth yw ystyr bod yn agored i niwed?
Wrth fod yn agored i niwed, golygir rhywun a allai fod yn cael anhawster rheoli ei arian a gallai hynny gynnwys:

· Pobl sydd â chyflyrau meddygol
· Pobl sydd ag anawsterau dysgu
· Pobl sydd ag anableddau corfforol
· Pobl sydd â phroblemau iechyd y meddwl
· Anllythrennedd neu fethu â siarad Saesneg 
· Person sy’n byw ar ei ben ei hun heb ddim cefnogaeth
· Person sy’n cael cymorth gan elusen digartrefedd.
· Person sy’n gaeth i alcohol/sylweddau/hapchwarae
· Pobl ddigartref
· Person sy’n cael arian gan y Gronfa Cefnogi Pobl
Nid yw’r rhestr uchod yn gyflawn a gallai fod rhesymau eraill pam yr ystyrir y tenant yn un sy’n agored i niwed. 
Pa dystiolaeth sydd ei hangen?
Ym mhob achos, rhaid cael tystiolaeth ysgrifenedig a bydd y dystiolaeth angenrheidiol yn dibynnu ar amgylchiadau’r person.  Mae pobl sy’n medru rhoi tystiolaeth yn cynnwys:
	· Teulu a ffrindiau’r tenant
· Y landlord

· Grwpiau Lles
· Gweithwyr gofal
· Ymgynghorwyr arian a dyledion
· Gwasanaethau Cymdeithasol
· Meddyg Teulu

	· Swyddog Prawf
· Canolfan Byd Gwaith
· Y Gwasanaeth Pensiwn
· Gweithwyr Cynnal
· Nyrsys Cymunedol
· Ysbyty
· Llys


Nid yw’r rhestr hon yn gyflawn a bydd angen caniatâd arnom gan y tenant i gysylltu â thrydydd partïon ar ei ran.
Hefyd ers 01 Ebrill 2011 gall Awdurdodau Lleol wneud taliadau uniongyrchol i landlord os bydd yn ystyried y byddai hynny ‘n helpu’r tenant gael neu gadw tenantiaeth.  Er mwyn cael neu gadw tenantiaeth dylai’r rhent fod yn fforddiadwy i’r tenant.   
Beth yw lefel o Rent Fforddiadwy?

Fel rheol byddai lefel rhent fforddiadwy yr un fath â chyfradd y Lwfans Tai Lleol neu’n is.  O dan amgylchiadau eithriadol gallai’r rhent fod yn uwch na chyfradd y Lwfans Tai Lleol, ond, byddai angen dangos yn glir bod y rhent wedi ei ostwng ac y gallai’r tenant fforddio’r rhent newydd.

Gwneud penderfyniad
Unwaith y byddwn wedi casglu tystiolaeth, byddwn yn penderfynu cyn gynted ag y bo modd a dylid talu’r Lwfans Tai Lleol i’r landlord neu’r tenant.  Efallai y talwn y Lwfans i’r landlord tra byddom yn gwneud ein penderfyniad.  Byddwn yn rhoi gwybod i denant os ystyrir iddo fod yn agored i niwed. Byddwn yn ysgrifennu at y tenant neu ei gynrychiolydd i esbonio ein penderfyniad.
Unwaith y mae taliadau uniongyrchol yn cael eu gwneud er mwyn helpu neu gadw tenantiaeth byddant yn parhau nes aiff y rhent yn anfforddiadwy. (Gwelwch islaw)  

Adolygu’r penderfyniad
Lle y gwneir penderfyniad i dalu’r landlord, byddwn yn gosod dyddiad adolygu priodol i weld a yw amgylchiadau’r tenant wedi newid sy’n golygu efallai y gallent gael eu Lwfans Tai Lleol drwy daliadau uniongyrchol.  
Os gwneir taliadau i’r landlord er mwyn helpu neu gadw tenantiaeth, bydd y Swyddog Asesu’n adolygu’r penderfyniad i dalu’n uniongyrchol yn ddi-oed o dan yr amgylchiadau isod:
· Os oes cynnydd yn y rhent sy’n daladwy gan y tenant; neu

· Os oes newid ym maint yr aelwyd sy’n newid nifer yr ystafelloedd gwely sy’n angenrheidiol gan arwain at ddiffyg o ran y rhent 

Apeliadau
Gall y tenant neu’r person sydd wedi gwneud y cais neu’r atgyfeiriad ofyn i’r Cyngor am adolygu unrhyw benderfyniad a wnaed parthed taliadau uniongyrchol y Lwfans Tai Lleol.  Gallent:

· ofyn am esboniad o’r penderfyniad
· gofyn i’r Cyngor ailystyried y penderfyniad
· apelio yn erbyn y penderfyniad.

Ym mhob achos, rhaid i’r person gysylltu â’r Cyngor yn ysgrifenedig gyda’u rhesymau o fewn mis i ddyddiad y penderfyniad.  Wedyn, byddwn yn cael golwg eto ar y penderfyniad. 
Rhagor o wybodaeth
Os hoffech gael rhagor o wybodaeth neu ffurflen gais i wneud cais am i daliadau eich Lwfans Tai Lleol fynd yn uniongyrchol i’ch landlord, cysylltwch fel a ganlyn:
Ffôn:

01970 633252

